
Annotatsiya. So‘nggi yillarda bank sektorida Big Data texnologiyalari raqamli 

transformatsiyaning muhim omillaridan biri sifatida shakllanmoqda. Ushbu tadqiqot 

tijorat banklarida katta ma’lumotlarni qayta ishlashning kredit risklarini boshqarish, 

mijozlar bilan ishlash samaradorligini oshirish va moliyaviy inklyuzivlikni 

kengaytirishdagi o‘rni va ahamiyatini tahlil qiladi. G‘arb va mintaqaviy tajribalar 

asosida sun’iy intellekt hamda alternativ skoring modellari yordamida kredit layoqatini 

baholash imkoniyatlari ochib berilgan. Shuningdek, O‘zbekiston sharoitida Big Data 

texnologiyalarini joriy etish istiqbollari va ularning milliy bank tizimiga ta’siri ko‘rib 

chiqiladi. 

Kalit so‘zlar: Big Data, tijorat banklari, kredit risklari, sun’iy intellekt, moliyaviy 

inklyuzivlik, alternativ skoring. 

 

Abstract. In recent years, Big Data technologies have become one of the key 

drivers of digital transformation in the banking sector. This research analyzes the role 

and significance of Big Data applications in commercial banks, focusing on credit risk 

management, customer relationship efficiency, and financial inclusion. Based on 

global and regional experiences, the study highlights the potential of artificial 

intelligence and alternative credit scoring models in enhancing creditworthiness 

assessment. Furthermore, the prospects of implementing Big Data technologies in 

Uzbekistan and their implications for the national banking system are discussed. 

Keywords: Big Data, commercial banks, credit risk, artificial intelligence, 

financial inclusion, alternative scoring. 

 

Kirish. 

So‘nggi yillarda global moliya bozorida raqamli transformatsiya jarayonlari 

jadallashib, bank sektorida Big Data texnologiyalarining ahamiyati keskin ortmoqda. 

Katta hajmdagi ma’lumotlarni tahlil qilish imkoniyati tijorat banklariga nafaqat 

mijozlarning ehtiyojlarini chuqurroq anglash, balki kredit risklarini samarali 

boshqarish, moliyaviy inklyuzivlikni kengaytirish va xizmat sifatini oshirish imkonini 

bermoqda. Shu bois, Big Data texnologiyalarini bank amaliyotiga joriy etish nafaqat 

raqobatbardoshlikni kuchaytiradi, balki barqaror moliyaviy tizimni shakllantirishda 

ham muhim omil sifatida namoyon bo‘lmoqda. 

Zamonaviy banklar uchun raqamli transformatsiya strategiyasi mijoz 

ehtiyojlariga tezkor va shaxsiy yondashuv asosida xizmat ko‘rsatishga qaratilgan. 

Global darajada, mijozlarning 74 %i banklardan ko‘proq personalizatsiyalangan 

tajribalarni kutmoqda, shuningdek, 66 %i o‘zlarining ma’lumotlaridan ularning bank 

tajribasini yaxshilash uchun foydalanilishini qulay deb biladi (Q2 & Harris Poll, 2024)  

Banklar bu talabni qondirish maqsadida Big Data tahlillari, shu jumladan 

“alternative data” — ya’ni mijozlarning mobil xarajat odatlari, geografik joylashuvi, 

va ijtimoiy faolligi kabi manbalarni ham qo‘llashga o‘ta ehtiyoj sezishyapti. 

Tadqiqotlarga ko‘ra, bunday yondashuv yordamida shaxsiylashtirilgan kredit takliflari 

orqali marketing xarajatlarini 30 % gacha kamaytirish va cross‑sell koeffitsientini 20–

30 % ga oshirish mumkin (NumberAnalytics, 2025)  

Rejalashtirilgan modelning yana biri — Big Data orqali real vaqt tahlili — 2025 

yilda banklarda bu imkoniyatlardan foydalanish 29 % ga oshganini ko‘rsatadi. Bunday 



 

tahlil usullari operatsion xarajatlarni 25 % gacha qisqartirish va kredit risklarini 

maksimal aniqlik bilan boshqarish imkonini beradi (CoinLaw, 2025)  

O‘zbekiston banklari uchun ham Big Data tahlili ayni vaqtda muhim ahamiyat 

kasb etadi. Agar banklar mijozlarning geografik joylashuvi, xarajat naqshlari, va 

boshqa alternativ ma’lumotlari asosida personalizatsiyalangan kredit va xizmat 

paketlarini ishlab chiqsa, bu nafaqat mijoz bazasini kengaytiradi, balki marketing 

xarajatlarini sezilarli darajada kamaytiradi va kredit risklarini samarali boshqarishga 

yordam beradi. 

 

Adabiyotlar tahlili. 

So‘nggi yillarda bank sektorida Big Data texnologiyalarining ahamiyati jahon 

va mintaqaviy ilmiy tadqiqotlarda keng yoritilmoqda. G‘arb olimlari (Gerling & 

Lessmann, 2024; Temara va boshq., 2024) o‘z izlanishlarida bank xizmatlarini 

maqsadli mijozlarga yetkazishda sun’iy intellekt va katta ma’lumotlarni qayta 

ishlashning ustunliklarini ko‘rsatadilar. Ularning fikricha, mijozlarning tranzaksion 

ma’lumotlari, xarid odatlari va boshqa alternativ manbalar asosida kredit risklarini erta 

aniqlash imkoniyati bank faoliyatida samaradorlikni oshiradi va NPL ulushini 

kamaytiradi. 

Shuningdek, Adediran (2024) Nigeriya tajribasida olib borgan tadqiqotida 

banklarda avtomatlashtirilgan AI va Big Data tizimlari joriy etilishi natijasida 

moliyaviy samaradorlik ortganini ta’kidlaydi. Unga ko‘ra, bunday yondashuv kreditga 

layoqatlilikni baholashda an’anaviy metodlarga nisbatan tezroq va ishonchliroq natija 

beradi. Örpek va Tural (2023) esa bank sektorida tabiiy tilni qayta ishlash (NLP) va 

katta ma’lumot tahlili orqali mijoz so‘rovlarini avtomatlashtirish, xizmat sifatini 

yaxshilash va xarajatlarni kamaytirish imkoniyatlarini o‘rganishgan. 

Mintaqaviy miqyosda olib borilgan tadqiqotlar ham Big Data 

texnologiyalarining moliyaviy inklyuzivlikni kengaytirishdagi rolini ko‘rsatadi. 

Masalan, Hindiston va Janubi-Sharqiy Osiyo davlatlarida kredit olish imkoniyatiga ega 

bo‘lmagan mijozlar Big Data asosida yaratilgan alternativ skoring modellaridan 

foydalangan holda kredit resurslariga ega bo‘lgan (Dash va boshq., 2023). Bu tajriba 



 

O‘zbekiston sharoitida ham dolzarb bo‘lib, tijorat banklariga yangi segmentdagi 

mijozlarni jalb qilish imkonini beradi. 

Umuman olganda, ilmiy adabiyotlarda Big Data va AI texnologiyalarining 

qo‘llanilishi bank xizmatlarini personalizatsiyalash, risklarni kamaytirish, operatsion 

samaradorlikni oshirish va marketing xarajatlarini optimallashtirish imkonini berishi 

qayd etiladi. Shu nuqtai nazardan, O‘zbekistonda Big Data tahlil metodikasini 

amaliyotga joriy qilish orqali tijorat banklari xizmatlar sifatini oshirish, maqsadli 

kreditlash ulushini kengaytirish va muammoli kreditlarni kamaytirish imkoniyatiga 

ega bo‘ladi. 

 

Metodologiya. 

Ushbu tadqiqotda sifat va miqdoriy metodlarning kombinatsiyasi qo‘llanildi. 

Avvalo, bank sektorida Big Data texnologiyalaridan foydalanishning nazariy asoslari 

va xalqaro tajribasi bo‘yicha adabiyotlar tahlili amalga oshirildi. Keyingi bosqichda 

ilmiy maqolalar, xalqaro moliya tashkilotlari hamda Markaziy Osiyo davlatlarida 

o‘tkazilgan hisobot va tadqiqotlardan olingan ikkilamchi ma’lumotlar tizimli ravishda 

solishtirildi. Shu jumladan tahliliy qismida tijorat banklarida Big Data asosida joriy 

etilgan amaliy mexanizmlar, jumladan kredit risklarini baholash, alternativ skoring va 

mijozlar segmentatsiyasiga oid ma’lumotlar kontent-tahlil usuli orqali o‘rganildi. 

O‘zbekiston bank sektoriga mos xulosalar chiqarishda taqqoslash (comparative 

analysis), induksiya va deduksiya kabi klassik ilmiy metodlardan foydalanildi. 

 

Tahlil va natijalar. 

Hozirgi vaqtda moliyaviy sektor uchun texnologik yechimlar global bozori 

dunyodagi eng tez rivojlanayotgan bozorlardan biridir. Fintech sanoati rivojlanishiga 

ta'sir etuvchi asosiy omillar 1-jadvalda keltirilgan. 

1-jadval. 

Jahonda fintech sanoati rivojlanishining asosiy omillari va to'siqlari1 

Omillar To'siqlar 

                                                             
1 EY Global FinTech Adoption Index ma’lumotlari asosida tadqiqotchi tomonidan tayyorlandi. 



 

-rivojlangan raqamli va “an’anaviy” moliyaviy 

infratuzilmaning mavjudligi, uning asosida 

innovatsion loyihalarni amalga oshirishning 

osonligi;  

-foydalanuvchilar (jismoniy va yuridik shaxslar) 

ning “noan’anaviy” moliyaviy xizmatlarga, shu 

jumladan, bankdan tashqari va banksiz 

segmentlarga sodiqligi;  

-yangi yechimlarni ishlab chiqarishga qodir 

malakali va ijodiy xodimlarning mavjudligi;  

-boshqa mamlakatlardan "miya" import qilish 

uchun qulay shart-sharoitlarning mavjudligi;  

-shaffof shartli rivojlangan bozorlar uchun 

innovatsion fintech loyihalariga investorlarning 

yuqori qiziqishi;  

-fintech loyihalarini rivojlantirishga yordam 

beruvchi samarali davlat boshqaruvi. 

-rivojlanmagan yoki notekis rivojlangan 

raqamli va moliyaviy infratuzilma; 

-malakali kadrlar yetishmasligi; 

-aholining texnologik va moliyaviy 

savodxonligining pastligi; 

-moliyaviy texnologiyalarga aholi 

ishonchining past darajasi va moliyaviy 

xizmatlarning konservativ formatlariga 

moyillik; 

-kibertahdidlarning o‘sishi va 

kiberjinoyatchilarga qarshi faol kurash; 

-bozorlar shaffofligining yo‘qligi, natijada 

mahalliy va xorijiy investorlar uchun 

yuqori risklar; 

-moliyaviy texnologiyalar sohasida 

normativ-huquqiy tartibga solishning 

tezkor takomillashtirilmaganligi; 

Biroq, ushbu bozor shakllanish bosqichida bo'lishiga qaramay, ko'pincha o'zaro 

bog'liq bo'lgan bir qator tez o'sadigan bo'shliqlarni aniqlash mumkin. Bugungi kunda 

quyidagi sohalar dunyoda eng rivojlangan deb hisoblanadi: muqobil kreditlash, 

to‘lovlar va pul o‘tkazmalari, aktivlarni boshqarish va chakana bank ishi (1.-rasmga 

qarang). 

 
1-rasm. Sohalar va tarmoqlar kesimida Fintech ishlanmalaridan 

foydalanish ko’rsatkichi tavsifi2 

                                                             
2 H2 Ventures, KPMG, Matchi tadqiqotlari asosida muallif tomonidan tayyorlandi. 

Ta’kidlash joizki, Fintech bozorining rivojlanish darajasini tavsiflovchi 

ko'rsatkichlardan biri bu mintaqaga fintech xizmatlarining kirib borish darajasidir. 

Ekspertlarning hisob-kitoblariga ko'ra, Global fintech o'zining rivojlanish dinamikasi 

bo'yicha yetakchi o'rinni egallaydi, shu jumladan, soni doimiy ravishda o'sib 

borayotgan oxirgi foydalanuvchilar har yili 15-20 foizga oshib bormoqda3. 

Katta ma'lumotlar tahlili (Bigdate) deganda tarkibni raqamlashtirishning 

kuchayishi, inson faoliyatining keng miqyosli monitoringi va narsalar internetining 

tarqalishi natijasida hosil bo'ladigan katta hajmdagi ma'lumotlarni tahlil qilish uchun 

turli usullar va vositalardan foydalanish tushuniladi. Ushbu texnologiya munosabatlar 

va bog'liqliklarni o'rnatish va natijalar va xatti-harakatlarni bashorat qilish uchun 

ishlatilishi mumkin. Misol uchun, chakana sotuvchilar muntazam ravishda katta 

ma'lumotlar tahlilidan foydalanadilar va mijozlarga veb-sahifalarni ko'rish va xarid 

qilish xatti-harakatlari asosida ularning qiziqishlari asosida moslashtirilgan takliflar 

beradi. Yevropa Ittifoqining 2022 yil ma’lumotlariga ko’ra, iqtisodiyot sektorlari 

kesmida katta hajmdagi ma'lumotlarni tahlil qilish “BigDate” texnologiyasidan 

foydanlanish ko’rsatkichi eng yirik ko’rsatkich bilan sayyohlik xizmatini ko’rsatuvchi 

korxonalar va media sohasida faoliyat yurituvchi korxonalrning 28% ma'lumotlarni 

tahlil qilishda “BigDate” texnologiyasidan foydalangan. Keyingi oʻrinlarda AKT 

sektori 25% ko’satkichni qayd etgan. Korxonalarning atigi 15 foizi ulgurji va chakana 

savdo sohasida, 13 foizi qurilish va rieltorlik sohasida, 10 foizi ishlab chiqarish 

sohasida katta ma'lumotlar tahlilini amalga oshiradi (2-rasm). 

Milliy iqtisodiyotning barcha tarmoqlarida faoliyat yuritayorgan subyektlar 

faoliyatiga joriy etish mumkin bo‘lgan raqamli texnologiyalardan biri Bulutli hisoblash 

(cloud computing) texnologiyasi hisoblanadi. Ushbu texnologiya internet orqali kirish 

mumkin bo'lgan AKT xizmati bo’lib, bulutli hisoblashlar qisqa muddatli biznes 

ehtiyojlarini qondirish uchun qo'shimcha hisoblash quvvati, saqlash hajmi, ma'lumotlar 

bazalari va onlayn dasturiy ta'minotga kirish uchun moslashuvchanlikni taklif qiladi. 

Bulutli hisoblash texnologiyalari korxonalarni apparat va dasturiy ta'minotga dastlabki 

investitsiyalar va texnik xizmat ko'rsatish, IT va sertifikatlash uchun takroriy 

                                                             
3 EY Global FinTech Adoption Index. 



 

xarajatlardan ozod qilish orqali texnologiyani yangilash xarajatlarini 

minimallashtiradi. 

 
2-rasm. Iqtisodiyot sektorlari kesmida katta hajmdagi ma'lumotlarni tahlil 

qilish “BigDate” texnologiyasidan foydanlanish ko’rsatkichi tahlili (% 

korxonalar), 2022 yil4 

So‘nggi yillarda O‘zbekiston tijorat banklari faoliyatida raqamli 

texnologiyalarni joriy etish jarayoni jadal sur’atlar bilan rivojlanmoqda. Xususan, 

moliyaviy xizmatlar ko‘lamining kengayishi, mijozlarning xilma-xil ehtiyojlari va 

banklar o‘rtasidagi raqobatning kuchayishi sharoitida katta ma’lumotlar (Big Data) 

tahlili bank tizimida samaradorlikni oshirishning muhim vositasiga aylanmoqda. Big 

Data texnologiyalari nafaqat mijozlarga xizmat ko‘rsatish jarayonlarini 

takomillashtirish, balki kredit risklarini boshqarish va xizmatlarning aniq maqsadli 

guruhlarga yo‘naltirilishini ta’minlash imkonini beradi. 

Tijorat banklari faoliyatida mijozlarning geografik joylashuvi, xarajatlar 

bo‘yicha odatlari va boshqa qo‘shimcha ma’lumotlarni hisobga olish orqali xizmat va 

mahsulotlarni aniq maqsadli auditoriyaga yetkazish hamda kredit risklarini 

kamaytirish uchun quyidagi Big Data tahlil metodikasi ishlab chiqilishi mumkin: 

                                                             
4 Eurostat ma’lumotlari asosida muallif tomonidan tayyorlandi. 

1. Ma’lumotlarni yig‘ish (Data Collection) 

o Ichki manbalar: bankdagi tranzaksiyalar, kredit va depozit tarixlari, mijozning 

to‘lov intizomi, mobil ilova orqali amalga oshirilgan operatsiyalar. 

o Tashqi manbalar: mijozlarning geografik joylashuvi (GPS), kommunal 

to‘lovlar, elektron savdo platformalaridagi xarajatlar, ijtimoiy tarmoq faoliyati. 

2. Ma’lumotlarni tozalash va integratsiya qilish (Data Cleaning & Integration) 

o Turli manbalardan olingan ma’lumotlarni yagona bazaga keltirish. 

o Takroriy, noto‘g‘ri yoki yetarlicha to‘liq bo‘lmagan yozuvlarni aniqlab 

chiqarish. 

o Ma’lumotlarni bankning mavjud axborot tizimlariga integratsiya qilish. 

3. Segmentatsiya va profil yaratish (Segmentation & Profiling) 

o Geografik segmentatsiya: hududlar kesimida mijozlar konsentratsiyasi va 

kredit ehtiyojlarini aniqlash. 

o Xarajatlar odatlari bo‘yicha segmentatsiya: mijozlarning xarid naqshlari, 

to‘lov chastotasi, moliyaviy intizomi. 

o Qo‘shimcha ma’lumotlarga asoslangan profil: demografik ko‘rsatkichlar, 

onlayn xaridlar, xizmatlardan foydalanish intensivligi. 

4. Predictive Analytics (Bashoratli tahlil) 

o Mashinaviy o‘rganish algoritmlari yordamida mijozlarning kredit to‘lov 

intizomini prognoz qilish. 

o Kredit risklarini oldindan baholash va yuqori xavfli mijozlarni ajratish. 

o Potensial mijozlarga mos kredit va moliyaviy xizmatlarni taklif qilish. 

5. Targeted Marketing va mahsulotlarni yetkazish 

o Maqsadli auditoriya uchun personalizatsiyalangan mahsulot va xizmat 

paketlari ishlab chiqish. 

o Mobil ilova, SMS, ijtimoiy tarmoqlar orqali aniq yo‘naltirilgan marketing 

kampaniyalarini amalga oshirish. 

o Mijoz ehtiyojlariga mos kredit limitlari, chegirmalar va qo‘shimcha 

xizmatlarni taklif etish. 

6. Natijalarni monitoring qilish va takomillashtirish 



 

o Joriy qilingan strategiyaning samaradorligini o‘lchash (kredit risklarining 

pasayishi, jalb qilingan yangi mijozlar soni, marketing xarajatlarining kamayishi). 

o Real vaqt rejimida ma’lumotlarni tahlil qilib, modelni doimiy ravishda 

takomillashtirib borish. 

Tijorat banklarida Big Data texnologiyalaridan foydalanish bank xizmatlari va 

mahsulotlarini maqsadli mijozlarga yetkazishda yangi imkoniyatlarni ochib bermoqda. 

1-jadval asosida ko‘rish mumkinki, metodikaning birinchi bosqichlari (ma’lumotlarni 

yig‘ish va tozalash) bank faoliyatida eng asosiy poydevor bo‘lib xizmat qiladi. Ichki 

ma’lumotlar (tranzaksiyalar, kredit/depozit tarixi, to‘lov intizomi) bilan bir qatorda 

tashqi manbalar — GPS, kommunal to‘lovlar, e-commerce xaridlari, hatto ijtimoiy 

tarmoqdagi faoliyatlar ham integratsiya qilinishi orqali mijoz profili to‘liqroq va 

realroq shakllantiriladi. Bu esa bankka maqsadli segmentlarni aniq ajratish va ularga 

mos xizmatlarni taklif qilish imkonini beradi. 

1-jadval. 

Tijorat banklarida bank xizmatlarini Big Data asosida tahlil metodikasi 

tavsifi5 

Bosqich Amalga oshiriladigan ishlar Asosiy natijalar 

1. 

Ma’lumotlarni 

yig‘ish 

Ichki ma’lumotlar (tranzaksiya, kredit/depozit 

tarixi, to‘lov intizomi); tashqi ma’lumotlar 

(GPS, kommunal to‘lovlar, e-commerce, 

ijtimoiy tarmoqlar) 

Keng qamrovli mijoz 

ma’lumotlar bazasi shakllanadi 

2. Tozalash va 

integratsiya 

Duplikat va noto‘g‘ri yozuvlarni bartaraf etish; 

ma’lumotlarni yagona bazaga keltirish 

Yaxlit va ishonchli 

ma’lumotlar bazasi 

3. Feature 

engineering va 

profiling 

To‘lov intizomi, xarajat naqshlari, demografiya 

va geografik indikatorlar asosida belgi yaratish 

Har bir mijoz uchun to‘liq 

moliyaviy profil shakllanishi 

4. Segmentatsiya Mijozlarni hududiy, xarajat odatlari va 

qo‘shimcha profillar asosida guruhlarga ajratish 

Maqsadli segmentlar 

aniqlanadi 

5. Bashoratli 

modellash (ML) 

Kreditga layoqatlilikni prognoz qilish, 

PD/LGD/Score hisoblash 

Yuqori riskli va past riskli 

mijozlar ajratiladi 

6. Qaror nuqtasi Skor thresholddan yuqori – kredit/mahsulot 

beriladi; past bo‘lsa – rad etiladi yoki 

qo‘shimcha ta’minot so‘raladi 

Qarorlar avtomatlashtiriladi 

7. Targeted 

marketing va 

risk menejment 

Personalizatsiyalangan mahsulot takliflari, 

App/SMS/Social kanallar orqali yetkazish; 

limit va shartlarni moslash 

Marketing xarajatlari 

kamayadi, risk nazorati 

kuchayadi 

                                                             
5CoinLaw. (2025). Big Data in finance statistics 2025: Latest trends, benefits. CoinLaw ma'lumotlari asosida muallif 

tomonidan tayyorlandi. 



 

8. Monitoring va 

feedback loop 

Kampaniya samaradorligini baholash (ROI, 

CAC), NPL/PD dinamikasi; modelni qayta 

o‘qitish 

Jarayon doimiy takomillashadi 

9. Natija Xarajatlar kamayadi, maqsadli kreditlar ulushi 

oshadi, risk va muammoli kreditlar kamayadi 

Bankning moliyaviy 

barqarorligi mustahkamlanadi 

Keyingi bosqichlarda bashoratli modellash (mashinaviy o‘rganish) yordamida 

mijozlarning kredit to‘lov intizomi prognoz qilinadi, PD (Probability of Default) va 

LGD (Loss Given Default) kabi ko‘rsatkichlar hisoblanadi. Natijada, yuqori riskli 

mijozlar erta bosqichda ajratiladi, past risklilarga esa moslashtirilgan kreditlar taklif 

etiladi. Shu jarayonning amaliyotga joriy etilishi bank uchun ikki tomonlama foyda 

beradi: birinchidan, mijozlarni jalb qilish xarajatlari kamayadi, chunki marketing 

kampaniyalari aniq segmentlarga qaratiladi; ikkinchidan, kredit risklari kamayadi va 

muammoli kreditlar (NPL) ulushi izchil pasayadi. Yakunda, bank kredit portfeli sifati 

oshadi va moliyaviy barqarorlik mustahkamlanadi. 

 

Xulosa. 

O‘zbekiston tijorat banklarida Big Data tahlil metodikasining joriy etilishi 

moliyaviy xizmatlar bozorida sifat jihatidan yangi bosqichni boshlab bermoqda. 

An’anaviy kredit risklarini baholash usullari ko‘pincha cheklangan ma’lumotlarga 

asoslangan bo‘lsa, taklif etilgan metodika mijozlarning geografik joylashuvi, xarajatlar 

odatlari, to‘lov intizomi va qo‘shimcha ma’lumotlarni ham qamrab oladi. Bu 

yondashuv mijoz profilini yanada kengaytiradi va kreditga layoqatlilikni bashorat 

qilishda yuqori aniqlikni ta’minlaydi. Shu orqali banklar qaror qabul qilish jarayonini 

tezlashtiradi, inson omilidan kelib chiqadigan xatoliklarni kamaytiradi va risklarni 

minimal darajaga tushiradi. 

Big Data asosida ishlab chiqilgan algoritmik jarayonlar bank xizmatlari va 

mahsulotlarini maqsadli segmentlarga yo‘naltirish imkonini beradi. Bunda 

personalizatsiyalangan kreditlar va moliyaviy xizmatlar ishlab chiqilib, ularni App, 

SMS yoki ijtimoiy tarmoqlar orqali yetkazish mumkin. Bunday yondashuv bank uchun 

ikki tomonlama afzallik yaratadi: birinchidan, mijozlarni jalb qilish xarajatlari 

qisqaradi, chunki marketing kampaniyalari umumiy auditoriyaga emas, balki aniq 

segmentlarga yo‘naltiriladi; ikkinchidan, muammoli kreditlar (NPL) ulushi kamayadi, 



 

chunki riskli mijozlar erta bosqichda aniqlanadi va qo‘shimcha shartlar bilan nazorat 

qilinadi. 

Natijada, bank kredit portfeli sifati oshib, barqarorligi mustahkamlanadi, mijoz 

ehtiyojlariga mos mahsulotlar taqdim etiladi va bank raqobatbardoshligi kuchayadi. 

Shu bois, Big Data tahlil metodikasini keng miqyosda amaliyotga joriy etish nafaqat 

bankning ichki samaradorligini oshiradi, balki butun moliyaviy tizim barqarorligiga 

ham ijobiy ta’sir ko‘rsatadi. 

